
ചതുൎത്ഥതന്ത്രമാംലബ്ധനാശം.

൧. വനവിടവിയുടെ മുകളിൽ മമഹൃദയം ഉണ്ടു.

ശുകതരുണിവരികതവസുകവിതകൾക്കെൾ്ക്കയാൽ ।

ശുദ്ധമെന്മാനസംമാനനീയാകൃതെ ॥

സുമതികുലമകുടമണിധരണിസുരപുംഗവൻ ।

സൊമശൎമ്മാഖ്യൻപറഞ്ഞുതുടങ്ങിനാൻ ॥

ധനമപിചജനമപിചനിജകരതലാഗതം ।

ധൎമ്മബുദ്ധ്യാവെടിഞ്ഞീടുന്നപൂരുഷൻ ॥

അധികതരമധമനവനവനിപതിബാലരെ ।

ആയവൻവഞ്ചിതനായ്വരുംനിൎണ്ണയം ॥

വനനദിയിലിയലുമൊരുവലിയജലജന്തുവെ ।

വഞ്ചനംചെയ്യപൊൽപണ്ടൊരുവാനരൻ ॥

അവനിപതിവരനുടയതനയരതികൌതുകാൽ ।

ആയതുകെൾ്ക്കെണമെന്നുചൊല്ലീടിനാർ ॥

കനിവിനൊടുധരണിസുരവരനുമിദമൂചിവാൻ ।

കാനനെപണ്ടൊരുവൃദ്ധനാംവാനരൻ ॥

ചപലബഹുകപികളുടെനികരമതിൽനിന്നുടൻ ।

ചാട്ടംപിഴക്കയാൽകൂട്ടംപിരിഞ്ഞുപൊയി ॥

കടലുടയനികടഭുവിവളരുമൊരുദുംബരെ ।

കായുംപറിച്ചുതിന്നങ്ങിനെമെവിനാൻ ॥

അധിമധുരമതിസരസമധികതരമൊഹനം ।

അത്തിപ്പഴംഭക്ഷണത്തിന്നുമുത്തമം ॥

